
In da Leit'n 

In da Leit'n, in da Leit'n 

herst laut de Kirchaglock'n leit'n. 

No da Hitz' und no da Plo' 

sitzt da Mo vor'm Presshaus do 

auf da Bonk mi'n Glas'l ´Wee 

schena ko koa Feirond see. 

No drei, vier Glas'ln spirrt a zui, 

geht longsom hoam, fir heet is's g'mui. 

Vo da Leit'n, vo da Leit'n 

om Friedhofwe siagst vo da Weit'n 

wia de Gredl begegn't da Lies': 

„I geh' om Friedhof, du hoam g'wiss. “ 

Und donn wird 'plauscht a hoiwe Stund'. 

Vü länga ma no trotsch'n kunnt', 

woma dahoam koa'n Oawat hätt'. 

„Iatzt miass' ma weida, es is z'bled!“ 

In da Leit'n, in da Leit'n 

herst as unt'n gonz laut streit'n: 

Fuißboina tan d'Buima g'rod, 

da Motz in Poidl g'stess'n hot, 

wia der g'rod' g'schoss'n hätt' auf's Tor. 

Da Poidl schreit „Eufa! Des is klor!“ 

Ohine Kina wa do nix los 

gonz ung'stert woch'n kunnt is Gros. 

